
ARABA A•8

HARAN SUBATLANTIKOAK

Gasteizko lurraren azpian, “Gasteizko kuaternarioko 
akuiferoa” izena duela, ur–poltsa handi bat dago. Akuifero 
honetako urak naturalki sortzen ziren Arabako lautadako 
hainbat puntutan, duela hamarkada batzuk arte, eta eremu 
heze handiak sortzen zituzten. Inguru horretan nekazaritza 
garatu zenean, enklabe horiek idortu eta drainatu ziren, 

soro landu gisa ustiatzeko. Prozesu hori Salburuan ere 
hasi zen, baina zorionez degradazioa garaiz zuzendu ahal 
izan da, migrazio–hegaztientzat funtsezkoa den hezegune 
bikain hori babestuz; izan ere, leku honetan animalia- eta 
landare–espezie ugari bizi dira eta horietako batzuk arrisku 
larrian daude.

FIGURA ETA NEURRI BABESLEAK

• RAMSAR (2002).

 LANERAKO GAIAK

• Paisaiaren osaera: hezegunearen jatorri geologikoa.
• Hezegunearen funtzionamendu hidrologikoa: akuiferoaren kontzeptua, lurpeko urak, urtaroko

izatearen araberako ur–maila, ondorio biologikoak.
• Paisaiaren interpretazioa: Arabako lautada, eremu hezeak, mendilerroak, soro landuak, hirigunea, 

azpiegiturak.
• Urari loturiko landaredia: espezieak eta komunitateak.
• Uretako hegaztiak: behaketa zuzena (morfologia, elikadura, azturak, etab.).
• Arriskuan dagoen fauna: bisoi europarra, suspertzeko programak.
• “Gasteizko Eraztun Berdea”. Barnean hartzen dituen tokiak, leheneratzeko prozesuak.
• Hezegunea leheneratzeko prozesuaren balorazioa: burututako ekintzak, emaitzak.
• Ingurunearentzako arriskuak: kanpoko espezieak sartzea, ureztatzeko ura ateratzea, laborantza 

intentsiboa, plagizidak, gizakiak egotea.
• Nekazaritza Arabako lautadan: labore garrantzitsuenak, nekazaritza–lanak, nekazaritzako praktika

onen araudia, eskualdearentzat duen garrantzi ekonomikoa.
• Hirigintza jasangarria: hirien hazkuntza, hirigintzako plangintza (etxebizitza–beharra, gune ahulen 

babesa, berdeguneak).
• Gasteiz: monumentu- eta kultura–ondarea.

